
1. CHUH HASIK’LEN TZET CHAWOCHE, Ay
haderecho hasik’len tzet chawoche, maktet, b’oj tzet
chawiq’a’, tzet ayikoj yinh tzetet chawiq’a’, stohol, b’oj
tzet chuh hatohlanoj, tom yalanhto mato stzujanilxa.
Maktet chach loq’oj mach chuh hach schilni hawiq’ni
hunujxa servicio maka haloq’ni yaq’b’ixa tzetet mach
chawoche.

2. HAWOHTAJNHEN SHUNIL AB’IX AY YOK

YINH. Ay haderecho yallax tawet hantaj stohol,
tzet chaloq’o’, tzet yelapnoj yehi, slemb’ilal
chmunlahi, hantaj q’inal ch’aq’laxoj matanil,
hantaj x’oknikoj, b’aq’inh ch’ilaxojiloj tzet
matanil x’aq’lax tawet.

3. LAHK’ULAL T’INHAN STXUMB’ANIL YET CHACH LOQ’I
HAKA’ YETWANOJ AYA B’OJ SLAHQ’O CHYIL SB’AH HUNUN
MAKA. Yumal b’oj b’ab’el sxaj te’ hum xwatx’i yet xach loq’i, yilal
yinh stzoti’ wes ayayoj, hab’an stxumlu stz’ib’al yet ch’illonahi
b’oj yilal chb’ina tzet xloq’lohi, tzet kaw yelapnoj yehi b’oj tzet
yetwanoj yuhni hunun maka. Ta ay tzet yilal shelmotoj yinh
yumal tzet xaloq’o yilal lahk’ulal hawehi.

4. YEL SKACHB’ENAL EQUIPO CHKAN TAWET. Ay
haderecho haq’anni kat hachahni yel skachb’enal
equipo equipo chkan tawet matanil, mach chuh
schq’anlaxoj tx’ihal tzetet tawet yib’anhiloj haq’anb’al,
yet chlawoj sq’inal lahk’ulal yet xach loq’i, maka
xtohlalotoj shunil tzet xaloq’o, mato x’apni sq’inal tzet
lahk’ulalnheb’il b’oj tzet xuh stohlalotoj tzet xaloq’o.

5. YETNHELAX SB’ISIL CH’EN TZOTELB’AL. Ay
haderecho hahelni matanil hacompañía telefónica,
yaja’ mach chhelmotoj sb’isil hatzotelb’al.
Hawetnhenkan sb’isil hatzotelb’al yilal yijni sb’ah
yulb’al kanheb’ skab’winaj hora lahwi haq’anni maka
yulb’al howeb’ tz’ayik munlab’al ta to haktu’
chawoche.

6. EQUIPO CHKAN TAWET B’OJ TA CHTOH HUH
SHELLAXI MAKA SWATX’ELAXI TA MACH K’ULUJ
CH’ELIKOJ. Ay haderecho ta maktet xach loq’i, chyala’ ta
equipo chkan tawet t’inhan yekoj b’oj chuh yoknikoj yinh smunil.
Yib’anhiloj ta chtoh huh shellaxi maka swatx’elaxi ta mach k’uluj
ch’elikoj, ay hadercho ta equipo chkan tawet aq’b’il yuh
txonhom chtoh huh shellaxi maka swatx’elax yulb’al lahunheb’
shok’al tz’ayik.

7. SHAB’ANIL YOKB’ALTOJ YINH

B’OJ MACH CHYILOJ PIXANE Ay
haderecho ta yet chaq’annoj, mak txonhom
ay yequipo hab’an hawoktoj yinh.

8. STANHELAX STZ’IB’AL HAQ’NAL
B’OJ YEWANTAJIL. Ay haderecho stanhelax stz’ib’al
tzet ay yok yinh haq’inal, hej ab’ix b’oj tzet chaq’ni elwanoj; yilal
yaq’nikoj txonhom yul haq’ab’ ab’ix tzet chuh yewantajnhenoj.
Hachnhe chuh hatak’wen yul hati’ hachani hej awteb’al yet
txonhom yuh yalten tzet stxonho, hakpaxtu’ tzet chyalte
yaq’b’ilxa maka.

9. SK’ULAL B’OJ MACH SXAHAN HINAN RED. Ay
haderecho hachani k’ulla munil haka’ yeh st’inhb’ab’anil yuh
IFT.
Ay haderecho ta txonhom mach skacha, ch’etlikoj, spich’a,
chyakoj maka chiloj stz’aj tzet k’ub’ab’il maka tzet
chmunlanheni, kat stanhen tzet hawetnhe yehi b’oj skawxob’al
hak’ul yinh red.

10. YUMAL Ay haderecho ta txonhom
chyaq’matanil, ixmab’il yinh tzet yelapnoj yehi, yinh
sxaj hum maka electrónicos: yumal tzet xaloq’o,
hanik’ yekoj hatohlab’al, yumal maka tzet chyeniltoj
servicios yet telecomunicaciones b’oj, ta yilal, yet hej
ch’en ch’en loq’b’il.

11. CH’ELQ’ATOJ MAKA CHK’AYTOJ – SERVICIO
YET EMERGENCIA Ay haderecho hawoktoj yinh hunuj tzet
k’ul b’ay chuh hawalni ta x’elq’alaxtoj maka xk’aytoj hach’en,
maka ta xkaye’nhelax IMEI, haq’anni ta to chmanhk’olax
haservicio, haka’tik’apax yok skachb’enal maka smanhk’olax
IMEI. Chuh hawawipaxtoj matanil yinh 911 ta xikiltaj yehi, haktu’
chuh yohtajnhelaxi b’aytu’ ayach yet xkach awitoj maka ab’ix
xawatoj yuh hach skollaxi.

12. MATANIL CHSMUNLANHE TXONHOM. Ay
haderecho hawoktoj matanil yulb’al kanheb’ skab’winaj hora yet
tz’ayik, tzantzet tz’ayikalil chuh stak’welaxi, b’oj yet chawoche
tzoteloj b’oj hunj mak chmula yinh ay haderecho ta mach
ch’ek’b’alni yoxk’al segundo chawechma. Yilal yaq’lax spaj
haq’anb’al yalanhto holahunheb’ tz’aykalil.

13. PUJB’AB’AL ECHELE TOHLAB’IL
Ay haderecho hachahni matanil hej
kanal yet pujb’ab’al echele mach
tohlab’iloj, haka’tik’apax yok
skachb’enal tzet servicio chaq’ana.

14. TZET CHUH STANHEWI HEJ
INSTITUCIÓN. Ay haderecho hawanikoj tzet
b’ay mach lahk’ulaloj hawehi tet Instituto
Federal yet Telecomunicaciones yib’anhiloj
b’ay mach k’uluj servicio maka tzet mach
syijye mak chmunlanheni.

